
Abstract. Currently, the issue of healthy nutrition is relevant, in particular, the
creation of functional products. Such products should include functional ingredients 
that play a role in living organisms. In this paper, we consider the possibility of 
making functional curd cheeses by adding dry powders of rose hips and nettle leaves, 
which are sources of vitamin C. The choice of herbal supplements is primarily 
determined by giving the curd cheese the necessary taste characteristics. When 
choosing ingredients, we were also guided by the fact that they are natural and have 
beneficial properties for the human body. Two samples of curd cheeses containing 
vegetable raw materials, which are a source of vitamin C, were taken. The best 
way to introduce raw materials of plant origin is to introduce them in the form of a 
powder at the curd cheese ripening stage. This allows you to maintain the acidity of 
whey at the required level, so that the resulting products are of high quality. Tasting 

of each sample of a curd cheese was carried out to assess the organoleptic quality 
indicators. The highest score was given to a sample of cheese with rosehip powder, 
from 24.8 out of 25 points. Thus, the use of crushed rosehip berries and nettle leaf 
powder makes it possible to obtain high-quality types of curd cheese with a high 
biological value.

Keywords: curd cheese, rose hips, nettle leaves, vitamin C, biological value

Аннотация. Қазіргі уақытта дұрыс тамақтану мәселесі өзекті болып 
табылады, атап айтқанда функционалды тағамдарды жасау. Мұндай 
өнімдердің құрамына тірі организмдерде белгілі бір рөл атқаратын 
функционалды ингредиенттер кіруі керек. Бұл жұмыста біз С витаминінің көзі 
болып табылатын итмұрын жемісі және қалақай жапырағының кептірілген 
ұнтақтарын қосу арқылы функционалды сүзбе ірімшік жасау мүмкіндігін 
қарастырамыз. Өсімдік қоспаларын таңдау, ең алдымен, сүзбе ірімшікке 
қажетті дәм сипаттамаларын беру арқылы анықталады. Ингредиенттерді 
таңдағанда, біз сондай-ақ олар табиғи және адам ағзасына пайдалы 
қасиеттерге ие болатындығын басшылыққа алдық. Құрамында С витаминінің 
көзі болып табылатын өсімдік шикізаты бар екі сүзбе ірімшік үлгісі алынды. 
Өсімдік текті шикізатты енгізудің ең жақсы тәсілі ірімшіктің түзілу кезеңінде 
оларды ұнтақ түрінде енгізу болып табылады. Бұл сарысудың қышқылдығын 

қажетті деңгейде ұстауға мүмкіндік береді, соның арқасында алынған 
өнімдер жоғары сапалы болады. Әрбір ірімшік үлгісі үшін органолептикалық 
сапа көрсеткіштерін бағалау үшін дегустация жүргізілді. Ең жоғары баға 
итмұрын жидегінің ұнтағы қосылған ірімшік үлгісіне берілді. Барлығы 25 
ұпайдан 24,8-ге бағаланды. Осылайша, итмұрынның ұнтақ жидектерін және 
қалақай жапырағының ұнтақтарын пайдалану жоғары сапалы биологиялық 
құндылығы жоғары сүзбе ірімшік түрлерін алуға мүмкіндік береді.

Түйін сөздер: сүзбе ірімшік, итмұрын жидегі, қалақай жапырағы, С 
витамині, биологиялық құндылық

Аннотация. В настоящее время актуален вопрос здорового питания, в 
частности создание продуктов функционального назначения. Такие продукты 
должны включать функциональные ингредиенты, играющие определенную 
роль в живых организмах. В данной работе рассматривается возможность 
изготовления функциональных творожных сыров путем добавления сухих 
порошков плодов шиповника и листьев крапивы, являющихся источниками 
витамина С. Выбор растительных добавок в первую очередь определяется 
приданием творожному сыру необходимых вкусовых характеристик. При 
выборе ингредиентов мы также руководствовались тем, что они натуральные 

и обладают полезными свойствами для организма человека. Были взяты два 
образца творожных сыров, содержащих растительное сырье, являющиеся 
источником витамина С. Наилучший способ введения сырья растительного 
происхождения — это введение его в виде порошка на стадии образования 
творожного сыра. Это позволяет поддерживать кислотность сыворотки на 
необходимом уровне, благодаря чему получаемая продукция отличается 
высоким качеством. Для каждого образца творожного сыра была проведена 
дегустация для оценки органолептических показателей качества. Самый 
высокий балл получил образец сыра с порошком ягоды шиповника, от 24,8 
из 25 баллов. Таким образом, использование измельченных ягод шиповника 
и порошка из листьев крапивы позволяет получать качественные виды 
творожного сыра с высокой биологической ценностью.

Ключевые слова: творожный сыр, ягоды шиповника, листья крапивы, 
витамин С, биологическая ценность

Кіріспе
Салауатты тамақтану саласындағы мемлекеттік саясаттың негізгі 

бағыттарының бірі — ауыл шаруашылығы шикізатын қайта өңдеудің 
биотехнологиялық процестеріне, тағамдық және биологиялық құндылығы 
жоғары сапалы жаңа тамақ өнімдерін өндіру технологияларын құруға көңіл 
бөлу. 

Азық-түлік өнімдерінің алуан түрлілігі арасында ірімшіктер жетекші 
орындардың бірін алады. Дүниежүзілік тамақтану ғылымы ірімшікті 
жоғары қоректік, биологиялық толық, оңай сіңетін өнім ретінде таниды. 
Ол адам рационының ауыстырылмайтын және міндетті құрамдас бөлігі 
болып табылады. Ірімшіктер адам ағзасына жақсы сіңеді және жоғары 
энергетикалық құндылыққа ие. Бірегей құрамға ие бола отырып, олар ағзаны 
ақуыздармен, көмірсулармен, липидтермен, минералдармен, витаминдермен, 
микроэлементтермен және басқа да тіршілік үшін маңызды заттармен 
қамтамасыз етеді. Оның құрамындағы май эмульсияланған күйде, бұл оны 
жоғары сіңімді етеді. Ірімшік – кальций мен фосфордың ең бай көзі (Киртаева 
и др., 2019; Остроумов и др., 2015). 

Соңғы жылдары азық-түлік өндірісінде тағам өнімдерін өсімдік тектес 
әртүрлі биологиялық белсенді заттармен байыту өзекті, үлкен қызығушылық 
тудырады, өйткені әлемде салауатты өмір салтын сақтау мен табиғи 
компоненттерді тұтынудың айқын тенденциясы байқалады (Винницкая и др. 
2013).

Қазіргі уақытта адамдарда С витаминінің жетіспеушілігі белгілі, ол 
көптеген зерттеулермен дәлелденген, адам ағзасының жұқпалы ауруларға 
төзімділігін арттыратын антиденелер синтезін белсенді түрде ынталандырады. 
Аскорбин қышқылы ағзада өндірілмейді, ол оған тамақпен немесе витаминдік 
препараттарды қабылдаумен келеді (Тимирханова и др., 2007).

Итмұрын мен қалақай осы мақсаттарға өте қолайлы өсімдік текті 

заттарға жатады. Итмұрын жидегі құрамында С, Р, К витаминдері, рутин, 
каротиноидтар, катехиндер, флавоноидтар, эфир майы, қант, тағамдық 
талшық болады. Жидегінде калий, кальций, темір, марганец, фосфор, магний 
ал дәнінің майында Е витамині, каротин, линол, линолен қышқылдары бар. 
Халық медицинасында итмұрын гиповитаминозға қарсы, өт айдағыш, ағзаны 
нығайтқыш, тыңыштандырғыш және адаптогендік агент ретінде, қан аздық 
жүйке жүйесі, бауыр ауруларында, радионуклидтердің ағзадан шығарылуын 
жеделдету үшін қолданылады (Ламан и др., 2017; Баймуродов и др., 2017; 
Винницкая и др., 2019).

Қалақай – құнды мультивитаминді өсімдік, витаминдердің табиғи 
концентратының бір түрі. Ондағы аскорбин қышқылы қарақат пен лимон 
жемістерінен екі есе көп, каротин мөлшері теңіз шырғанақ жидектеріне, 
сәбізге және қымыздыққа қарағанда жоғары. Ал қалақайдың 20 жапырағы 
ғана ағзамызды А витаминінің күнделікті қабылдауын қамтамасыз етеді. 
Сонымен қатар қалақай К, Е және В витаминдері мен минералдарға бай: темір, 
магний, мыс, кальций және т.б. Қалақай жапырақтарында сонымен қатар 
флаваноидтар, таниндер, фитонцидтер, органикалық қышқылдар, хлорофилл, 
гликозидтер және т.б. кездеседі. Биологиялық белсенді элементтердің мұндай 
бай жиынтығы қалақайдың емдік қасиеттерінің кең ауқымын түсіндіреді. 
Қалақай өмірлік маңызды мүшелердің қызметін қалпына келтіруге және 
тұтастай алғанда ағзаның жұмысын қалыпқа келтіруге мүмкіндік береді 
(Саженова, 2017; Пецуха и др., 2008; Кирилюк и др., 2020).

Бұл жұмыстың мақсаты жоғарыда айтылғандарды ескере отырып, өсімдік 
текті қоспалармен байытылған сүзбе ірімшіктің биологиялық құндылығын 
зерттеу. Сүзбе ірімшіктің сапасын жақсарту, оның тағамдық және биологиялық 
құндылығын арттыру, сондай-ақ оған емдік-профилактикалық қасиеттер 
беру үшін өнімге құрамында витаминдер, сондай-ақ макроэлементтер мен 
микроэлементтер бар өсімдік шикізаты енгізіледі.

Зерттеу материалдары мен әдістері
Зерттеу нысаны ретінде сиыр сүті, тұздалған жұмсақ ірімшік дайындауға 

арналған «VIVO» (Украина) ұйытқысы, «Зерде-Фито» ЖШС дайындалған 
құрғақ итмұрын жидегінің ұнтағы мен қалақай жапырақтарының ұнтақтары 
алынды. 

Бұл ұйытқыдан брынза және Фета сияқты үй ірімшіктерін жасауға болады. 
Бұл ұйытқының ерекшеліктерінің бірі — бір пакетте фермент пен бактерия 
дақылдарының болуы. Бұл ірімшіктерді жасау процесін айтарлықтай 
жеңілдетеді, өйткені фермент пен ұйытқыны бөлек сатып алудың қажеті жоқ, 
сонымен қатар әрқайсысын бөлек өлшегеннен гөрі барлық компоненттерді 
бір уақытта дұрыс концентрацияда қосу жеңілірек.

«Зерде-Фито» ЖШС фитоөнім өндірумен айналысатын Орталық Азия 
аймағындағы ірі компания. Бүгінгі таңда компания нарықтың 80 %–дан 
астамын алып, Қазақстандық дәрілік өсімдік препараттарын өндірушілер 
арасында көшбасшы орынға ие. 

Компанияның ассортиментінде 280–ден астам өнім түрі бар, жыл сайын 
1000 тоннадан астам дәрілік-өсімдік шикізаты өңделеді.

Зертхана жағдайында қоспасыз (бақылау үлгісі), 12 % қалақай жапырағы 
қосылған, 20 % итмұрын жидегінің ұнтағы қосылған сүзбе ірімшік үлгілері 
дайындалды.

Ірімшік үлгілеріне талдау жұмыстары Алматы технологиялық 
университетінің «Тағамдық биотехнология» және «Тамақ қауіпсіздігі» 
ғылыми зерттеу институтының зертханаларында жүргізілді және келесі 
кезеңдерден тұрды: шикізатты таңдау және дайындау, тәжірибелік үлгілерді 
әзірлеу, алынған өнімнің сапасын бағалау үшін органолептикалық және 
физика-химиялық зерттеулер жүргізу.

Сүзбе ірімшік өндіру үшін негізгі шикізат сиыр сүті болып табылады. 
Сүт сапасын КО ТР 033/2013 «Сүт және сүт өнімдерінің қауіпсіздігі туралы» 
және МЕМСТ 52054–2003 «Шикі сиыр сүті. Техникалық шарттар» сәйкес 
бағаладық (ГОСТ 31449–2018; TР ТС 033/2013).

Сүзбе ірімшік үлгілерінің сапа көрсеткіштері мен химиялық құрамы келесі 
әдістермен зерттелді: 

– дайын өнімнің минералдық құрамы (калий, натрий, кальций, магний, 
фосфор, темір) атомдық абсорбциялық спектрометр көмегімен (ГОСТ 32343–
2013, 2014);

– майда еритін А, Е витаминдері МЕМСТ 32043–2012 кері фазалық жоғары 
тиімді сұйық хроматография әдісімен (ГОСT 32043–2012, 2020).

– суда еритін С, В9, витаминдерінің мөлшерін капиллярлық электрофорез 
арқылы «Капель-105М» жүйесін пайдалана отырып М-04-41-2005 
әдістемесінің көмегімен анықталды.

Қоспасыз және байытылған сүзбе ірімшік үлгілеріне дегустациялық 
органолептикалық бағасы әзірленген 25 балдық шкала бойынша жүргізілді, 
оған бірыңғай сапа көрсеткіштері кіреді: дәмі, иісі, түсі, сыртқы түрі және 
консистенциясы.

Зерттеу жұмыстары тәжіриебелерді 5–7 рет қайталана отырып орындалды, 
нәтижелердің орташа арифметикалық мәндері алынды. 

Зерттеу нәтижелері және оны талдау
Ірімшік өндірісінің шешуші факторлары өңделетін сүттің химиялық 

құрамы, физикалық қасиеттері және микробиологиялық көрсеткіштері 
болып табылады. Бұл факторлар сүттің ірімшік алуға жарамдылығын 
анықтайды, яғни оның коагуляцияға қабілеттілігі, тиісті тығыздықтағы 
ұйынды түзу, сондай-ақ пайдалы микроорганизмдердің және ең алдымен 
сүтқышқылды бактериялардың дамуы мен белсенділігі үшін қажетті ортаны 
құру қабілеті. Сүзбе ірімшік өндіруге арналған шикізат – сүт белгіленген сапа 
стандарттарына сәйкес келді.

Зерттеудің бастапқы кезеңінде сүзбе ірімшікке органолептикалық бағалау 
жүргізілді. Талдау барлық зерттелген үлгілердің сапаға сәйкес келетінін 
көрсетті: сыртқы түрі осы өнімнің түріне сәйкес келеді, атап айтқанда: 

паста тәрізді, біртекті масса (қоспасыз, кептірілген итмұрын жидегі ұнтағы 
мен қалақай жапырағы ұнтағы қосылған тәжірибелік үлгілерде). Барлық 
үлгілердегі ірімшіктің консистенциясы жұмсақ, нәзік, пластикалық, 
жағылғыш. Дәмі — таза, сүтқышқылды, жетілмеген жұмсақ ірімшіктерге 
тән (қоспасыз, кептірілген итмұрын жидегі ұнтағы мен қалақай жапырағы 
ұнтағы қосылған тәжірибелік үлгілерде). Түсі — ақтан кремді сары түске 
дейін болды. 

Сүзбе ірімшік үлгілерінің органолептикалық көрсеткіштерін дегустациялық 
бағалау нәтижелері 1-кестеде көрсетілген.

Кесте 1. Сүзбе ірімшік үлгілерін дегустациялық бағалау нәтижесі

Сүзбе ірімшік үлгілері Сапа көрсеткіштері Балл 
қосындысыдәмі иісі түсі сыртқы 

түрі
консистенциясы

Сүзбе ірімшік (бақылау 
үлгісі)

4,4 5,0 5,0 5,0 5,0 24,4

Қалақай жапырағының 
ұнтағы қосылған сүзбе 
ірімшік (12 %)

4,6 5,0 5,0 5,0 5,0 24,6

Итмұрын жидегінің ұнтағы 
қосылған сүзбе ірімшік (20 
%)

4,8 5,0 5,0 5,0 5,0 24,8

Барлық сүзбе ірімшік үлгілері органолептикалық көрсеткіштер бойынша 
ең жоғары баллды көрсетті: сүзбе ірімшік (бақылау) – 24,4 балл, қалақай 
жапырағының ұнтағы қосылған сүзбе ірімшік (12 %) – 24,6 балл, итмұрын 
жемісінің ұнтағы қосылған сүзбе ірімшік (20 %) – 24,8 балл құрады. Өсімдік 
қоспаларымен байтылған сүзбе ірімшік үлгілерінің органолептикалық 
көрсеткіштері мәні бақылау үлгісінен (0,2–0,4 балл) сәл жоғары болып шықты. 
Әзірленген өнім өнімнің осы түріне қолданыстағы нормативтік-техникалық 
құжаттамаға сәйкес келетін жоғары органолептикалық көрсеткіштермен 
ерекшеленді.

Зерттеудің келесі кезеңінде дайын өнімнің биологиялық құндылығын 
анықтау мақсатында сүзбе ірімшік үлгілерінің витаминдік және минералдық 
құрамына талдау жүргізілді. Жұмыс барысында сүзбе ірімшігінің 
рецептурасына қалақай жапырағының ұнтағы мен итмұрын жидегінің 
ұнтағы енгізілгенде витаминдердің, минералды заттардың, сондай-ақ калий, 
кальций, магний, натрий, фосфор, темір сияқты макроэлементтер және 
микроэлементтердің мөлшері артатыны анықталды. Сүзбе ірімшіктің жаңа 
түрлері витаминдердің, микроэлементтер және макроэлементтердің жоғары 
мөлшерде болуымен ерекшеленеді. 

Сүзбе ірімшік үлгілерінің минералдық құрамына жүргізілген талдау 
нәтижесі төмендегі суретте келтірілген (1–сурет).

Сур. 1. Сүзбе ірімшік үлгілерінің минералдық құрамы
(Fig. 1. Mineral composition of curd cheese samples)

Суреттегі алынған нәтижелерден қоспасыз сүзбе ірімшікте кальций – 
788,16±2,43 мг/100г, магний – 37,43±0,62 мг/100г, натрий – 981,75±2,45 
мг/100г, калий – 68,81±0,91 мг/100г, фосфор – 435,43±2,01 мг/100г, темір – 
92±0,002 мг/100г; қалақай жапырағының ұнтағы қосылған сүзбе ірімшікте 
кальций – 812,51±2,19 мг/100г, магний – 43,95±0,85 мг/100г, натрий – 
983,51±2,91 мг/100г, калий – 90,12±0,87 мг/100г, фосфор – 438,18±2,05 
мг/100г, темір – 93±0,003 мг/100г; итмұрын жидегінің ұнтағы қосылған сүзбе 
ірімшікте кальций – 797,12±2,12 мг/100г, магний – 39,41±0,26 мг/100г, натрий 
– 982,00±2,10 мг/100г, калий – 68,82±0,27 мг/100г, фосфор – 439,52±2,01 
мг/100г, темір – 97±0,002 мг/100г. болды. Қоспасыз сүзбе ірімшікке қарағанда 
өсімдік текті қоспалармен сүзбе ірімшікті байытқанда минералды заттардың 
мөлшері өсімдікті текті заттардың есебінен өсетінін көрсетті.

Сүзбе ірімшік үлгілерінің витаминдік құрамына (А, Е, С, В9) жүргізілген 
талдау нәтижесі төмендегі суретте келтірілген (2-сурет).

Сур. 2. Сүзбе ірімшік үлгілерінің витаминдік құрамы
(Fig. 1. Vitamin composition of cheese beer samples)

Суреттегі алынған нәтижелерден қоспасыз сүзбе ірімшікте А витамині 
– 0,216,16±0,005 мг/100г, Е витамині – 0,43±0,006 мг/100г, С витамині – 
0,62±0,21 мг/100г, В9 – 0,022±0,004 мг/100г; қалақай жапырағының ұнтағы 
қосылған сүзбе ірімшікте А витамині – 0,222,16±0,006 мг/100г, Е витамині 
– 0,52±0,008 мг/100г, С витамині – 0,78±0,32 мг/100г, В9 – 0,029±0,004 
мг/100г; итмұрын жидегінің ұнтағы қосылған сүзбе ірімшікте А витамині – 
0,237,16±0,06 мг/100г, Е витамині – 0,49±0,08 мг/100г, С витамині – 0,92±0,04 
мг/100г, В9 – 0,023±0,005 мг/100г. болды.

Қорытынды. Қорыта келгенде, бұл алынған сүзбе ірімшіктердің 
маңыздылығы енгізілген өсімдік текті қоспалар мен олардың пайдалы 
қасиеттеріне байланысты оның емдік-профилактикалық қасиеттерінде, 
сондай-ақ жоғары ақуызды функционалды өнімдердің ассортиментін 
қамтамасыз етуге мүмкіндік береді. Сүзбе ірімшік, басқа сүт өнімдері сияқты, 
ақуызға бай, сондықтан әрқайсымыздың тағам рационымызға қауіпсіз түрде 
ұсынылады. Сондай-ақ, ірімшікте кальций, фосфор және С, А, Е және В тобы 
витаминдерінің едәуір мөлшері бар, олар ағзаның сүйек, бұлшықет, сондай-ақ 
жүйке жүйесінің қалыпты жұмыс істеуі үшін қажет. Сүзбе ірімшігі құрамында 
адам ағзасына пайдалы казеин мен альбумин ақуыздары, май қышқылдары 
және сүт қышқылы бактериялары бар, бұл ас қорыту процестерін тиімдірек 
етеді.

